
Maiatzak 8
Sortu kostu txikiko ekintzak zure negozioa sustatzeko

Sormena eta estrategia zure negozioa sustatzeko: honelakoa izan zen GetxoMEETING
topaketa Sormen Huben.

Joan den maiatzaren 8an GetxoMEETINGen beste edizio bat egin genuen, oraingoan Algortako
Sormen Hub espaziotik. Oraingo honetan, pertsona ekintzaile eta enpresaburu askok egiten
duten galdera baten inguruan egin zen topaketa: nola eman dezaket nire proiektuaren berri
aurrekontu handirik gabe?

Saioa, praktikoa eta parte-hartzailea, produktuak edo zerbitzuak sustatzeko moduak aztertzera
bideratu zen, ideia sortzaileen, kostu txikiko ekintzen eta lotura esanguratsuen bidez.

Topaketan zehar, gako-galdera batzuei buruzko hausnarketa gidatu genuen:

e Zein da zure xede-publikoa? Beharrezkoa da profil bat lehenestea.
e Zertarako egin nahi duzu sustapen-ekintza? Zer lortzea espero duzu?

e Zein da aukeraren kostua? Hau da, zer galtzen da norbaitek kontratatzen ez zaituenean?
e Zeintzuk dira zure bezeroek zu aukeratzearen onura zehatzak? Zer irabaziko dute zuri
esker, beste nonbait aurkituko ez dutena?
e Zer ideia bururatzen zaizkizu behar horiei erantzuteko?
e Etaideiak garatzeko eta forma har dezaten:
o Zer baliabide dituzu eskura?
o Zein pertsona-sare duzu?
o Zein fororen edo elkarteren laguntza izan dezakezu?
o Nolaizan liteke ideia hori merkeago (baita kosturik gabe ere) bere funtsa galdu gabe?

Galdera horiek sormena bideratzen lagundu zuten, ideiak partekatuz eta elkar inspiratuz.
Kontua ez baita soilik ideia ona izatea, baizik eta gure helburuekin, gure aukerekin eta, batez
ere, bezeroek benetan behar dutenarekin bat datorren ekintza diseinatzea.

Partekatutako esperientziek, bat-bateko iradokizunek eta elkarlaneko giroak ikasketa
kolektiboko gune bihurtu zuten saioa.

Getxolanetik eskerrak eman nahi dizkizuegu parte hartu zenutenon inplikazioagatik, baita
Getxo Sormen Huben harreragatik.

